
Елім деп соғар жүрегім
Алмағайып заманда әлемнің отыздан астам еліне тарыдай шашылып кеткен қандастар тәуелсіздіктің ақ таңымен бірге тарихи Отанына ат басын бұрып, ірге теуіп жатқанына бүгінде бүкіл халық куә. Алыстағы ағайын бұл топырақтан қанша шалғайда жүрсе де, көкейлерінде бір арман бар. Ол - Отанға жетсем деген арман. Олар әрдайым Қазақ елімен мақтанып, арқа сүйер  Отандары бар екенін сезінеді. Елбасының қандастарды қүшақ жая қарсы алайық деген үндеуімен, көш Отанға қарай бет түзеді, мыңдаған білім қуған жас осы саясат арқасында ата-бабалары мирас еткен туған еліне табан тіреді. Тәуелсіз елге келіп, білімалуда.
Елбасы Нұрсұлтан Назарбаевтың 1996 жылғы 31 желтоқсандағы "Шетөлде тұратын отандастарды қолдаудың мемлекеттік бағдарламасы туралы" Жарлығының негізінде Қазақстан Республикасының Білім және ғылым министрлігі қазақ диаспорасы өкілдерінің атамекенде оқуын жүзеге асыруда. Осы бағдарлама аясында Қытай, Моңғолия, Түркіменстаң Өзбекстан елдерінен келген азаматтар Қазақстанның көптеген жоғары оқу орындарында даярлық курстарынан өтіп жатыр.
М.Қозыбаев атындағы Солтүстік Қазақстан мемлекеттік университетінде осы мақсатты жүзеге асыру үшін 2016 жылы "Ғоundation" факультеті құрылған болатын. Әлемнің әр елінен келген қандастарымыз университетте даярлық курсынан өтіп, жоғары оқу орындарына түсуге мүмкіндік алады. Мұнда тыңдаушыларды даярлау сапасын арттыру бойынша жаңа бағыттағы жұмыстар жүргізіліп жатыр. Бүгінде оқытушылар Ұлттық тестілеу орталығының материалдары негізінде тыңдаушыларды даярлауда. Сондай-ақ, Астана қаласындағы үздік даярлау орталықтарымен жақсы байланыс орнатылған. Олар біздің оқу орнын материалдармен қамтамасыз етіп отырады.
"Болашаққа бағдар: рухани жаңғыру" бағдарламалық мақаласында Елбасы Нұрсұлтан Назарбаев туған жерге деген сүйіспеншілік туған елге - Қазақстанға деген пат-риоттық сезімге ұласатынын атап көрсетті. Сондықтан біз шетелден келген тыңдаушыларымыздың туған жерге деген ынтасын арттыру мақсатында түрлі танымдық шаралар ұйымдастырамыз. Оқу жылы басталғаннан бері тыңдаушыларды бейімдеу жүмыстары жүргізілуде. Басқа орта мен тұрмыс-тіршілікке үйрену оңай емес. Осыған орай факультет ұжымы тыңдаушылардың өзіндік сенімің өмірге, елімізге сүйіспеншіліктерін, оқу мен жаңа ортаға бейімделу ынталарын оятатын жаттығулар, тренингтер өткізді.
Атап айтсақ, оларды өңірдің, Петропавл қаласының шежіресімен таныстыру мақсатында  облыстық тарихи-өлкетану мұражайына апарып, ондағы  құнды деректермен таныстырдық. "Абылай хан резиденциясы" мұражай-кешеніне жасаған экскурсияда жастар  XVIII ғасырдағы жаугершілік кезіндегі үш жүздің басын біріктірген Абылай ханның ерлігіне қанықты. Оның өмірі мен іс-әрекеттері жөніндегі мәліметтер тыңдаушыларды жақсы әсерге бөледі. Сондай-ақ, Сәбит Мұқанов атындағы облыстық қазақ сазды-драма театрына, Сәбит Мұқанов атындағы облыстық ғылыми-әмбебап кітапханаға, Ғабит Мүсірепов атындағы балалар мен  жасөспірімдер кітапханасына және Спорт сарайына жасаған саяхаттардың да жастардың туған жерге деген сүйіспеншілігін еселей түскені сөзсіз.
Тыңдаушылардың өздерінің ұйымдастыруымен "Елім деп соғар жүрегім" атты іс-шара өтті. Ол қазақстандық патриотизм, отаншылдық тәрбие беру бойынша тыңдау-шылардың еліне деген сағынышын жеткізу мақсатында ұйымдастырылды. М.Қозыбаев атындағы Солтүстік Қазақстан мемлекеттік университетіндегі "Қазақстан халқы Ассамблеясы" кафедрасы шетелдерден келген қазақтарды қоғамға тарту және бейімдеу мақсатында "дөңгелек үстел" ұйымдастырды. Шарада Қытайдан оралған қандастарымыздың өзге мемлекетте жүрсе де, ана тілін, салт-дәстүрін, әдет-ғұрпын сақтап келгені өзгелерге үлгі болды. " Ғоundation " факультеті қазақтың салт-дәстүрін көрсету бойынша студенттер арасында өткен байқаудада көзге түсіп, бірінші орынға ие болды.
Біз тыңдаушыларымыздың университетте еткізілетін барлық іс-шараларға белсене қатысып, еліміздің тарихы, мәдениеті, тілі мен салт-дәстүрі туралы білімдерін одан әрі жетілдіріп, рухани толығуларына, туған жерге деген елжандылық сезімдерінің одан әрі нығаюына өз үлесімізді осылайша қосудамыз.

